
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪৬
অন্নদার এয়োজাভ।



রাধা কয়ে মোহন মন্ত্রে, নিমন্ত্রিল শ্যাম মুরলি যন্ত্রে, করে কুটিল কুলের তন্ত্রে, যাইতে হইল রহিতে নারি। ত্বরা পর সবে করহ সাজ, কি করিবে মিছা ঘরের কাজ, সাজিয়া আইল মদন রাজ, তিলেক রহিতে আরনা পারি। কেহ লহ পড়া পঞ্জর শুয়া, কেহ লহ পাণ কর্পুর গুয়া, কেহলহ গন্ধ চন্দন চুয়া, কেহ লহ পাখা জলের ঝারী। সে মোর নাগর চিকণকালা, তারে সাজে ভাল বকুলমালা, আমি বয়ে লব পুরিয়াথালা, ভারতচন্দ্র বলে বলি হারি॥ ধ্রু॥

 অন্নপূর্ণা পূজা আরম্ভিলা মজুন্দার। চন্দ্রমুখী পাইলেন এয়োজাত ভার। ঘরে ঘরে সাধী দাসী নিমন্ত্রণ দিল। সারি সারি এয়োগণ আসিয়া মিলিল॥ অপর্ণা অপরাজিতা অম্বিকা অমলা। ইন্দ্রাণী ঈশ্বরী ইন্দমখী ইন্দুকলা॥ সুলোচনা সুমিত্রা সুভদ্রা সুলক্ষণা। যশোদা যমুনা জয়া বিজয়া সুমনা॥ রোহিণী রেবতী রামা রম্ভাবতী রুমা। অরুন্ধতী অরুণী উর্ব্বশী উষ্ণা উমা॥ সরস্বতী শুকী শুভী সাবিত্রী শঙ্করী। মহামায়া মোহিনী মাধবী মাহেশ্বরী॥ তিলোত্তমা তরু তারা ত্রিপূরা তারিণী। কমলা কল্যাণী কৃষ্ণী কালিন্দী কামিনী॥ কৌষিকী কৌশল্যা কালী কিশোরী কুমারী। রাজেশ্বরী ব্রজেশ্বরী শিবেশ্বরী সারী॥ হৈমবতী হরিপ্রিয়া হীরা হারাবতী। পরশী পরমা পদ্মা পরাণী পার্ব্বতী॥ ভাগ্যবতী ভগবতী ভৈরবী ভবানী। রুক্মিণী রাধিকা রাণী রমণী রুদ্রাণী। শারদা সুশীলা শামী সুমতি সর্ব্বাণী। বিশালাক্ষী বিনোদিনী বিশ্বেশ্বরী বাণী॥ ললিতা ললনা লক্ষ্মী লীলা লজ্জাবতী। খেমী হেমী চাঁদরাণী সূর্য্যরাণী সতী॥ সোনা

